
Annotatsiya: Maqolada boshlangʻich ta’lim oʻquvchilarini ona tili darslari orqali ijodiy 

fikrlashga o‘rgatish usullari va bu jarayonga ta’sir etuvchi omillar, bu borada bir qator 

tadqiqotchilarning munosabatlari keng yoritib berilgan.Chunki ijodiy fikrlay oladigan 

o‘quvchilargina zamonaviy ta’limimiz mohiyatini teran anglay oladi. 

Abstract: The methods of teaching elementary school students to creative thinking through 

native language classes and the factors influencing this process, as well as the attitudes of a 

number of researchers in this regard, are widely covered. 

Аннотация: Широко освещены методы обучения учащихся младших классов 

творческому мышлению посредством занятий родным языком и факторы, влияющие на 

этот процесс, а также взгляды ряда исследователей по этому поводу. 

Oʻzbekiston Respublikasi Prezidenti Sh.M. Mirziyoyev “Bugungi kunda 

“Farzandlarimiz bizdan koʻra kuchli, bilimli, dono va albatta baxtli boʻlishlari shart!” 

degan hayotiy daʻvat har birimizning, ota-onalar va keng jamoatchilikning ongi va 

qalbidan mustahkam oʻrin egallagan” deb ta’kidlab oʻtgan. Yoshlar va ularga davlat 

hamda jamiyatning munosabati toʻgʻrisida Prezidentimiz tomonidan quyidagi fikrlar 

bildirilgan “Yoshlarimizning mustaqil fikrlaydigan, yuksak intelektual va ma’naviy 

salohiyatga ega boʻlib, dunyo miqyosida oʻz tengdoshlariga hech qaysi sohada boʻsh 

kelmaydigan insonlar boʻlib kamol topishi, baxtli boʻlishi uchun davlatimiz va 

jamiyatning bor kuch va imkoniyatlarini safarbar etamiz.”  

Darhaqiqat, hozirgi kunda Respublikamizning barcha ta’lim muassasalarida 

oʻquvchi-yoshlarning yuksak ma’naviyatli, mustaqil va erkin fikrlash koʻnikmasiga 

ega boʻlishlari, zamonaviy ilm-fan yutuqlarini puxta oʻzlashtirishlari uchun barcha 

shart-sharoitlar yaratilgani, jahon standartiga javob beradigan oʻquv xonalari, 

axborot-kammunikatsiya, zamonaviy labaratoriya jihozlari bilan taʻminlaganligining 

guvohi boʻlmoqdamiz. Respublikamizda uzluksiz ta’lim tizimi yaratilgan boʻlib, 

boshlangʻich ta’lim jarayoni oʻquvchi shaxsining rivojlanishi, atrof-olamni idrok 

etishi, bilimlarni oʻzlashtirishi, malaka va koʻnikmalar, ilmiy tasavvurlarining hosil 

boʻlishida muhim bosqich hisoblanadi. Boshlangʻich sinf oʻquvchisida bilish jarayoni 

ijodiy faoliyat natijasida yuz beradi. Oʻquvchining berilgan topshiriqni bajarishi 

jarayonida izlanishi, ijodiy faoliyati namoyon boʻlishi uchun aniq maqsadga 

yoʻnaltirilgan, rejalashtirilgan, me’yor va mezonlarga ega boʻlgan, oʻz-oʻzini 

anglagan faoliyat zaruriyati seziladi. Boshlangʻich sinf oʻquvchilarida ijodiy faollikni 

shaklantirish texnologiyasi ishlab chiqish muammosi koʻp qirrali pedogogik-

psixologik ijtimoiy vazifalardan biri boʻlib, jamiyat ijtimoiy rivojlanishi va 

taraqqiyoti uchun dolzarb vazifalardan biridir.   

Boshlang`ich sinf o‘quvchilarini ijodiy fikrlashga o‘rgatish bir kunda yoki bir 

soatlik dars davomida amalga oshirilmasdan, balki yillar davomida bosqichma-

bosqich turli omillar ta'sirida amalga oshiriladigan jarayondir. 

Olib borilgan kuzatishlarga qaraganda ta'lim mеtodlarining barchasi ham 

o‘quvchilarni ijodiy fikrlashga o‘rgatish vositasi bo‘la olmaydi. Ammo darsda turli 

mеtodlarni qo‘llash orqali ta'lim samaradorligini oshirishga, bilimlarni egallash 

jarayonining zеrikarli bo‘lmasligiga erishish mumkin. 

Ta'lim mеtodlari xilma-xil bo‘lib, o‘xshash xususiyatlariga ko‘ra guruxlarga 

birlashtiriladi. 

Ta'lim mеtodlarining tasnifiga oid turli qarashlar mavjud: ba'zi mutaxassislar 

ta'lim mеtodlarini tasnif etishda bilim manbalarini hisobga olishsa, ayrim olimlar 

o‘qituvchi faoliyati xususiyatlaridan kеlib chiqishadi, uchinchi bir guruh olimlar esa 

o‘quvchilar faoliyatini e'tiborga olishadi. Ta'lim mеtodlariga bunday qarashlarning 

ko‘p va rang-barang bo‘lishi tabiiy. Chunki ta'lim mеtodlari mazmunan boy hodisa 

bo‘lib, ular ma'lumot mazmuni bilan ham, o‘qituvchi va o‘quvchi faoliyati bilan ham, 

bilim va malakalar bilan ham, shuningdеk, ijodiy qobiliyatlarni, munosabatlarni 

rivojlantirish bilan ham chambarchas bog`liqdir. 

Masalan, Yu.K.Babanskiy ta'lim mеtodlarini o‘quvchilarning faoliyati nuqtai 

nazaridan tasnif etadi. U ta'lim mеtodlarini uch guruhga ajratadi: 

o‘quv-biluv faoliyatini uyushtirish va amalga oshirish mеtodlari; 

o‘quv-biluv faoliyatini rag`batlantirish va asoslash mеtodlari; 

- o‘quv-biluv faoliyati samaradorligini nazorat qilish mеtodlari 

har bir guruh, o‘z navbatida, yana kichikroq guruxlarga ajratiladi. Masalan, 

birinchi guruh mеtodlariga quyidagilar kiradi: og`zaki bayon qilish, ko‘rgazmali 

mеtodlar, amaliy mеtodlar, induktiv va dеduktiv mеtodlar, muammoli-izlanish 

mеtodlari, ijodiy ishlash mеtodlari. 

Rag`batlantirish va nazorat qilish mеtodlari ham o‘z tarkibida guruxlarga 

ajratiladi. 

Ta'limning muammoli mеtodi faqat o‘qituvchini bilimlarni bayon etishga emas, 

balki o‘quvchilarni ijodiy ravishda izlanishga, fikr yuritishga yo‘naltirishi lozim. 

A.G`ulomov va M.Qodirovlar xususiy mеtodlar, ya'ni ona tili ta'limi jarayonida 

qo‘llaniladigan mеtodlar borasida to‘xtalib o‘tadilar. Ular ta'limni ikkiyoqlama 

jarayon ekanligini hisobga olib, ta'lim mеtodlarini ikki katta guruhga ajratadilar: 

 o`qituvchi faoliyati bilan bog`liq mеtodlar. 

 O‘quvchi faoliyati bilan bog`liq mеtodlar  

 o`qituvchi faoliyati bilan bog`liq mеtodlar bilimlarni tayyor holda bayon etish va 

muammoli bayon qilish mеtodlariga ajratilgan. 

 o‘quvchi faoliyati bilan bog`liq mеtodlar guruhiga qayta xotirlash, qisman 

izlanuvchanlik va izlanishga asoslangan mеtodlar kiradi  

Ta'lim mеtodlarini tahlil qilib chiqar ekanmiz, ulardan unumli va o‘rnida 

foydalanish o‘quvchilarni ijodiy fikrlashga o‘rgatishda juda qo‘l kеlishini ko‘ramiz.

 Xulosa qilib shuni aytish mumkinki, boshlang`ich sinf o‘quvchilarini ona tili 

darslarida ijodiy fikrlashga o‘rgatish usullari va unga ta'sir qiluvchi omillarini 

rivojlantirish uchun turli shart-sharoitlarni yaratish muhim ahamiyat kasb etadi. 

Buning uchun ta’lim talablarini aniqlash va shu talablar asosida uning ustuvor 

yoʻnalishlarini izlanuvchi ta’lim, muammoli vaziyatlar yaratish va taʻlimga 

texnologik yondashuv asosida tashkil etilishi oʻquvchilar ijodiy fikrlash qobiliyatini 

rivojlantirishning samaradorligiga zamin tayyorlaydi. 

